
1. Innleiing 

Alle kommunar skal i følgje plan- og bygningslova ha ein kommuneplan som omfattar 

samfunnsdel med handlingsprogram og arealdel. Kommuneplanen skal gi folkevalde og 

administrasjon eit grunnlag for å styre kommunen. 

¶ Samfunnsdelen inneheld kommunen sine langsiktige mål, utfordringar og  strategiar innan 

ulike område. Handlingsprogrammet blir revidert kvart år som del av økonomiplanen og 

seier korleis planen skal følgjast opp.  

¶ Arealdelen fastset hovudtrekka i arealdisponering og er bindande for nye tiltak. 

Arealplanen omfattar bl.a. bygg og anlegg, samferdselsanlegg og teknisk infrastruktur, 

grøntområde, landbruks-, natur-, og friluftsområde, samt sjø og vassdrag med tilhøyrande 

strandsone. 

Denne gongen reviderer Finnøy kommune både samfunns- og arealdelen. Den nye planen skal 

erstatte samfunnsdelen frå 2014 og arealdelen frå 2016.  

Prosess og innhald er i samsvar med kommunal planstrategi 2016-2019, vedteke i oktober 

2016, og planprogram for ny kommuneplan, vedteke i september 2017.  

¶ Planstrategien drøftar kommunen sine strategiske val innan samfunnsutvikling, arealbruk, 

miljø, næringsverksemd mm.  

¶ Planprogrammet beskriv korleis arbeidet med kommuneplanen skal organiserast, kva for 

tema kommunen skal arbeide med og utgreie, korleis innbyggjarane og næringslivet sine 

synspunkt skal fremjast og kva framdrift planarbeidet skal ha.  

Parallelt med arbeidet med vår eigen kommuneplan jobbar Finnøy saman med Stavanger og 

Rennesøy med planstrategi for den nye kommunen, Nye Stavanger (jf. kapittel 4.2 som er 

felles i alle tre kommuneplanar). I denne kommuneplanen vil vi konsentrere oss om det som 

er spesielt for Finnøy. Hovudspørsmålet er korleis vi kan fremje utviklinga av lokalsamfunnet i 

Finnøy til beste for alle, også når Finnøy blir ein del av den nye kommunen. Denne 

kommuneplanen tek vi med oss inn i arbeidet med og i Nye Stavanger. 

1.1 Nasjonale og regionale planføresetnader 

Kommunal, regional og nasjonal planlegging heng saman. Stat og fylkeskommune påverkar og 

set rammer for det lokalpolitiske handlingsrommet. Nasjonale og regionale planar som er 

viktige for vår kommuneplan er bl.a.  

¶ Regjeringa sine «Nasjonale forventningar til regional og kommunal planlegging» (2015)  

¶ Rogaland fylkeskommune sin «Regional planstrategi Rogaland 2017-2020» og 

«Regionalplan for samordna arealbruk og transport i Ryfylke 2017-2030». Retningslinene 

i Regionalplanen for Ryfylke skal innarbeidast i kommunale planar.   

https://www.regjeringen.no/contentassets/2f826bdf1ef342d5a917699e8432ca11/nasjonale_forventningar_nn.pdf
http://www.rogfk.no/Vaare-tjenester/Regionalplan/Regional-planstrategi/Regional-planstrategi
http://www.rogfk.no/Plan-Rogaland/Regionale-planer-og-strategier/Areal-og-transport/Regional-plan-for-Ryfylke-2017-2030

¶ Regional plan for landbruk (2011) og Regionalplan sjøareal havbruk (2017) 

¶ Eit anna sentralt dokument er Stavanger, Rennesøy og Finnøy sin «Intensjonsavtale for 

Nye Stavanger», jf. kapittel 4.2. 

1.2 Medverknad i planprosessen 

Finnøy har i planprosessen invitert folk til å komme med innspel og vere med i diskusjonen 

om innhaldet i kommuneplanen. I perioden frå september 2017 til mai 2018 organiserte 

kommunen møte med lokalt næringsliv og organisasjonar, folkemøte og «opent rådhus» for 

innbyggjarane. Kommunen fekk også skriftlege innspel frå enkeltpersonar, lokale 

organisasjonar, grendelag, interessegrupper og eksterne offentlege instansar. Munnlege og 

skriftlege innspel er gått gjennom og vurdert i arbeidet med tekstutkastet.  

 

 

 

http://www.rogfk.no/Plan-Rogaland/Regionale-planer-og-strategier/Naeringsutvikling/Regional-plan-for-landbruk
http://www.rogfk.no/Plan-Rogaland/Regionale-planer-og-strategier/Naeringsutvikling/Regionalplan-sjoeareal-havbruk
http://nye.stavanger.kommune.no/om-nye-stavanger/intensjonsavtalen/

2. Visjon, hovudmål og satsingsområde 

2.1 Visjon 

Finnøy kommune sin visjon er  

Visjonen gir assosiasjonar til verdiar som gjer det attraktivt å bu og arbeide i Finnøy, ha hytte 

i kommunen eller komme innom som båtturist eller gjest: 

 

¶ Unik og vakker kystnatur 

¶ Fokus på folk 

¶ Samhandlingskultur med tradisjon for å  spele kvarandre gode 

¶ Rikt næringsliv og lokale arbeidsplassar på alle øyane 

Visjonen og verdiane vil vi ta med inn i den nye kommunen. Som kommunedel i Nye Stavanger 

skal Finnøy vere ein del av noko større utan å miste sin identitet. 

2.2 Utfordringar og hovudmål 

I den kommunale planlegginga i Finnøy er det i åra framover m.a. naudsynt å vere merksam 

på følgjande utviklingstrekk: 

 

¶ Etter opninga av Finnfast har det blitt ei meir markant todeling mellom den landfaste og 

den ikkje-landfaste delen av kommunen. Bustadbygginga utanfor Finnøy og Talgje har 

stagnert.  

¶ Transportmoglegheiter med ferje og hurtigbåt og realisering av Øyfast vil vere avgjerande 

for folk og næringsliv i Finnøy, særleg på dei ikkje-landfaste øyane. 

¶ Nye Stavanger kommune vil m.a. påverke tenestetilbod og utviklinga av bu- og 

arbeidsmarknaden i Finnøy.   

¶ Endringar i rammevilkåra for landbruksnæringa vil ha stor betydning for ein 

landbrukskommune som Finnøy. 

 
All utvikling skjer i spenningsfeltet mellom forankring og forandring. Finnøy kommune vil 
forankra den lokale samfunnsutviklinga i kommunen sine mange kvalitative fortrinn. Samtidig 
skal vi tenkje nytt og søkje framtidsretta løysingar på nye utfordringar. 
 

έ5Ŝƛ ƭȅǎŜ ƻƎ ƭŜǾŀƴŘŜ ǄȅŀƴŜΦ {ŀƳŀƴ ŦƻǊ Ŧƻƭƪ ƛ CƛƴƴǄȅέ 

Hovudmål for planperioden: 

2.3 Satsingsområde 

Samfunnsdelen prioriterer fem satsingsområde: 

¶ Samferdsel (kap. 4) 

¶ Folkehelse (kap. 5) 

¶ Oppvekst (kap. 6) 

¶ Næringsutvikling med særleg vekt på landbruk og havbruk (kap. 7) 

¶ Natur, kultur og miljø/klima (kap. 8) 

 
Planen inneheld også overordna prinsipp og retningslinjer som skal liggje til grunn for 
arealforvaltninga i kommunen (kap. 9). 
 

 

 

 

Finnøy kommune skal fremje bulyst, livskvalitet og lokal samfunnsutvikling i 

alle delar av kommunen. 

3. Befolkningsutvikling ς lys og liv på alle øyane 

3.1 Ti år med jamn vekst 

Finnøy kommune har i perioden 

2007 ς 2017 hatt jamn 

folkevekst. Medan folketalet 

gjekk ned med over 7 % frå 

2000 til 2007 (frå 2865 til 2672), 

hadde kommunen i perioden 

2007-17 ein vekst på ca. 21 % . 

Per 01.01.2018 var 

innbyggjartalet i Finnøy 3197. 

Det er ein nedgang for fyrste 

gong sidan 2007.  

 

 

Utviklingstrekk i perioden 

2008-2018: Sterk vekst på dei landfaste øyane 

¶ Hovudtyngda av veksten skuldast ein kombinasjon av nettotilflytting etter opninga av 

Finnfast i 2009 og stor arbeidsinnvandring etter etableringa av ein felles europeisk 

arbeidsmarknad frå 2007. 

¶ Talet på innbyggjarar frå andre land er dobla frå om lag 220 i 2010 til om lag 450 i 2018. 

¶ Tunnelsambandet har medført at Finnøy er kome nærare Rennesøy, Stavanger og resten 

av Nord-Jæren som bu- og arbeidsregion, kulturarena og sosial treffstad. 

¶ Finnfast har gjort Finnøy meir attraktiv både som bukommune, lokaliseringsstad for 

næringsetablering og som rekreasjons- og opplevingsområde for fastbuande, hyttefolk, 

båtfolk og andre turistar. 

¶ Ein ser ei sterkare todeling mellom «fastlandsdelen» Finnøy/Talgje og øyane som framleis 

er avhengige av ferje og hurtigbåt. Medan Finnøy og Talgje veks, slit øysamfunna med å 

halde oppe eller auka folketalet. 

 

Tabellen på neste side syner folketalsutviklinga på dei ulike øyane i kommunen frå 2008-

2018. 

3.2 Veksten framover 

I tidlegare versjon av kommuneplanen vart det lagd til grunn at Finnøy kommune skulle 

planleggje for ein folketalsauke tilsvarande SSB sine framskrivingar for «høg vekst». 

I følgje befolkningsframskrivinga frå SSB i 2016 ville «høg vekst» tilsagt eit folketal i 2018 på 

3299, altså over 100 fleire enn det faktiske innbyggjartalet i Finnøy per 01.01.2018.  

I lys av ein nedgang i folkeveksten pr. d.d. vil det vere mest realistisk å leggje SSB sitt alternativ 

«middels høg vekst» til grunn for kommuneplanlegginga. Med bakgrunn i dette alternativet 

vil det demografiske biletet i Finnøy kommune i 2030 kunne sjå om lag slik ut, samanlikna med 

2018:  

¶ Det samla folketalet i kommunen vil stige med ca. 560 til 3759 innbyggjarar. 

¶ Talet på barn i førskulealder vil halde seg stabilt. I grunnskulen kan ein forventa rundt 55 

fleire elevar enn i dag. 

¶ Det vil vere ca. 250 fleire innbyggjarar i yrkesaktiv alder (20-66 år). 

¶ Talet på pensjonistar under 80 år vil auke med ca. 180. 

¶ Talet på eldre over 80 år vil auke frå rundt 150 personar i 2018 til rundt 210 personar i 

2030 om framskrivinga slår til.  

3.3 Lokal vekststrategi 

Kommunen har som klart mål å leggje til rette for framleis folkevekst. Hovudtyngda av 

bustadbygginga i Finnøy dei siste fem åra er realisert på dei landfaste øyane. 

Strukturendringane i jordbruket vil ha innverknad på folketalet. Aller mest på dei ikkje-

landfaste øyane. Veksten på Finnøy og Talgje kjem lettare og naturleg som følgje av godt 

tilrettelagde forhold innan samferdsel og tilgang på bustadar. Det er difor særleg viktig å leggje 

til rette for større vekst, og sikre gode oppvekstmiljø, godt næringsgrunnlag og oppretthalde 

bulyst på dei ikkje-landfaste øyane. Kommunen må ta ein større rolle i å leggje til rette for 

tomter, spesielt på dei ikkje-landfaste øyane. 

Kommunen har eit mål om årleg befolkningsvekst på ca. 1 %. Ein folketalsvekst på om lag same 

nivå som dei siste åra vil tilseie 20 nye husstandar i Finnøy kommune kvart år.  

Finnøy kommune vil 

¶ Ta utgangspunkt i SSB si folketalsframskriving «middels høg vekst» i 

kommuneplanlegginga. Innbyggjartalet i Finnøy vil i følgje framskrivinga vere ca. 3800 i år 

2030.  

¶ Leggje til rette for folkevekst i heile Finnøy og særleg på dei ikkje-landfaste øyane.  

¶ Prioritere god infrastruktur, arbeidsplassar, næringsutvikling og kommunale tenester for å 

skape levande lokalsamfunn på alle øyane.  

4. Kommunen i framtida: samferdsel og Nye Stavanger 

4.1 Samferdselsutvikling 

Kommunikasjonsmessig er Finnøy i ei særstilling i regionen. Nesten 1000 innbyggjarar har 

framleis ferja og hurtigbåten som sin einaste «veg» både til kommunesenteret på Judaberg og 

til resten av regionen. Når båten ikkje går er vegen stengt. Kommunikasjon er avgjerande for 

busetting. Det gjeld både frekvens av tilbodet og samordning/overgang mellom ulike 

transportmiddel/ruter. Eit føreseieleg og omfattande transporttilbod både til og frå, og på alle 

øyane er like viktig no som når Finnøy blir ein del av Nye Stavanger. Framtidig hurtigbåt- og 

ferjetilbod og realisering av Øyfast vil vere avgjerande for bulyst, lokalt næringsliv  og 

arbeidspendling, særleg på dei ikkje-landfaste øyane.  

 

 

Øyfast 

Undersøkinga av havbotnen i samband med Øyfast-prosjektet visar at grunnsedimentane gjer 

bygging av tunnel og/eller bru mogleg. I følgje forskingsinstitusjonen IRIS kan Øyfast 

finansierast gjennom bompengar og innsparingar i ferje- og hurtigbåtdrift, viss rentenivået 

ikkje overstig 4 %.  

Øyfast-prosjektet er omtalt i Areal- og transportplanen for Ryfylke som vart vedteke i 

desember 2016. 

Temaet er også eit viktig spørsmål i arbeidet med den nye kommunen. Øyfast vil bidra til at 

innbyggjarane i Nye Stavanger får betydeleg kortare og meir effektiv reisetid mellom sine 

yttergrenser. Det vil vere svært positivt for effektive og gode tenester for befolkninga i den 

nye kommunen.  

Prioriterte delmål er 

¶ Å jobbe vidare med traseval og planlegging av Øyfast. Traseen innarbeidast i plankartet i 

arealdelen.  

Prioriterte delmål er 

¶ Å sørgje for eit langsiktig og godt hurtigbåt- og ferjetilbod til alle øyane og god overgang 

til andre transporttilbod.  

¶ Å leggje til rette for kollektivtransport på alle øyane, deriblant buss og taxi.  

¶ Å arbeide for gode kommunikasjonsmoglegheiter til alle delar av den nye kommunen. 

¶ Å jobbe for eit godt pendlartilbod som òg inkluderer HjemJobbHjem-ordninga på 

hurtigbåtane.  

 

Både det kortsiktige og det langsiktige målet er forankra i intensjonsavtalen som formulerer 

måla for Nye Stavanger kommune.  

  

Finnøy kommune har som langsiktig mål å knyte alle delane av kommunen til 

fastlandet. 

 

Kommunen har som kortsiktig mål å sikre stabile og gode kollektivtilbod, både 

ut frå og inn til kommunen, og mellom øyane. Innbyggjarane i Finnøy kommune 

bør ikkje vere innskrenka i sine nærings- og samfunnsaktivitetar av «trafikkale 

opningstider». 




































